
Հայաստանի Հանրապետության կառավարության 2023 թվականի օգոստոսի 3-ի թիվ 1318-Ա որոշման մեջ փոփոխություն կատարելու մասին Հայաստանի Հանրապետության կառավարության որոշման նախագծի վերաբերյալ
շահագրգիռ մարմինների առարկությունների եվ առաջարկությունների

	1. ՀՀ ֆինանսների նախարարություն

	12-02-2024թ.

	
	N 01/2-1/3012-2024

	1․ Ս.թ. փետրվարի 9-ի Ձեր թիվ 01/2257-2024 գրությամբ ներկայացված՝ «ՀՀ կառավարության 2023 թվականի օգոստոսի 3-ի թիվ 1318-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
Նախագծին կից ներկայացված Ձև 2-ով նախատեսված ցանկի 1-ին, 47-րդ, 48-րդ և 73-րդ տողերում ներառված ԱՏԳ ԱԱ ծածկագրերի չափման միավորներն անհրաժեշտ է ներկայացնել կիլոգրամով՝ համապատասխանեցնելով ԵՏՀ 2021 թվականի սեպտեմբերի 14-ի թիվ 80 որոշմանը, իսկ 45-րդ, 46-րդ, 50-րդ, 51-րդ և 53-րդ տողում ներառված ԱՏԳ ԱԱ ծածկագրերը բացակայում են որոշմամբ սահմանված ծածկագրերի ցանկից:
Միաժամանակ, հայտնում ենք, որ վերոնշյալ ցանկի 36-րդ տողում ներառված ԱՏԳ ԱԱ 1202 42 000 0  ծածկագրին դասվող ապրանքների ներմուծման համար ԵՏՀ 2021 թվականի սեպտեմբերի 14-ի թիվ 80 որոշմամբ արդեն իսկ սահմանված է 0 տոկոս մաքսատուրքի դրույքաչափ:
Հաշվի առնելով վերոգրյալը՝ առաջարկում ենք Նախագծին կից ներկայացված Ձև 2-ով նախատեսված ցանկում կատարել համապատասխան փոփոխություններ:

	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	 16-02-2024թ. 

	
	 N 01/3-2/9225-2024

	Հայաստանի Հանրապետության կառավարության 2023 թվականի օգոստոսի 3-ի N1318-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծով ներկայացված ապրանքների նկարագրությունները բավարար չեն ԵՏՄ ԱՏԳ ԱԱ դասակարգման ճշգրտության վերաբերյալ դիրքորոշում ներկայացնելու համար։ Նախագծով լրացվող ապրանքների ցանկի ԱՏԳ ԱԱ 1202 42 000 0 ծածկագրի նկատմամբ Եվրասիական տնտեսական հանձնաժողովի խորհրդի 14.09.2021թ. N 80 որոշմամբ սահմանված է ներմուծման մաքսատուրքի 0 տոկոս դրույքաչափ, իսկ ցանկի 45-րդ, 46-րդ, 50-րդ, 51-րդ և 53-րդ տողերում նշված ապրանքների ծածկագրերը Եվրասիական տնտեսական հանձնաժողովի խորհրդի 14.09.2021թ. N 80 որոշման մեջ առկա չեն։
        Հայտնում ենք նաև, որ «Երևանի Շոկոլադի Գործարան» փակ բաժնետիրական ընկերությունը (ՀՎՀՀ 02579983, գրանցված 30.12.2010թ․` ըստ Պետական ռեգիստրի գործակալության գրանցամատյանի) գործում է հարկման ընդհանուր համակարգում, ըստ ներկայացրած վերջին՝ 2023թ․ դեկտեմբեր ամսվա եկամտային հարկի և սոցիալական վճարի ամսական հաշվարկի ունի 554 հարկման բազա ունեցող վարձու աշխատողներ, որոնց միջին հարկման բազան կազմում է 200,634 ՀՀ դրամ, իսկ 11.02.2024թ․ դրությամբ ընկերությունը ունի ավելացված արժեքի հարկի ներմուծման մասով վճարման ժամկետ ունեցող հարկային մարմնի կողմից վերահսկվող եկամուտների գծով պարտավորություն:
	Ընդունվել է։






	3․ ՀՀ արդարադատության նախարարություն
	12-02-2024թ․

	
	N /27.0.01/5292-2024

	1. Հայաստանի Հանրապետության կառավարության 2023 թվականի օգոստոսի 3-ի N1318-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետից հետո անհրաժեշտ է նախատեսել Նախագծի հավելվածը՝ համապատասխան վավերապայմաններով, իսկ Հայաստանի Հանրապետության կառավարության 2023 թվականի օգոստոսի 3-ի N1318-Ա որոշման՝ նոր խմբագրությամբ շարադրվող հավելվածը գրել չակերտներում:

	Ընդունվել է։ 

